
A.L. 262 tal-2015

ATT DWAR L-AMBJENT U L-IPPJANAR TAL-IŻVILUPP
(KAP. 504)

Ordni tal-2015 li Jemenda l-Ordni dwar
in-Notifikazzjoni dwar Żvilupp

BIS-SAĦĦA tas-setgħat mogħtija bl-artikoli 61 u 62 tal-Att
dwar l-Ambjent u l-Ippjanar tal-Iżvilupp, il-Ministru għall-Iżvilupp
Sostenibbli, l-Ambjent u Tibdil fil-Klima u s-Segretarju Parlamentari
għall-Ippjanar u Simplifikazzjoni ta’ Proċessi Amministrattivi, wara
konsultazzjoni mal-Awtorità ta’ Malta dwar l-Ambjent u l-Ippjanar,
għamlu dan l-Ordni li ġej:-

Titolu.

L.S. 504.80

1. It-titolu ta’ dan l-Ordni hu l-Ordni tal-2015 li jemenda l-
Ordni dwar in-Notifikazzjoni dwar Żvilupp, u dan l-Ordni għandu
jinqara u jiftiehem ħaġa waħda mal-Ordni dwar in-Notifikazzjoni
dwar Żvilupp, hawn izjed ’il quddiem imsejjaħ "l-Ordni prinċipali".

Jemenda l-
Werrej tal-
Iskeda I tal-
Ordni prinċipali.

2. Fil-werrej għall-Iskeda I tal-Ordni prinċipali, minnufih
wara l-"Klassi 19 - Żvilupp relatat ma’ Kwistjonijiet tal-
Immigrazzjoni" għanda tiżdied il-Klassi ġdida li ġejja:

"Klassi 20 - Żvilupp li għandu x’jaqsam ma’ sptarijiet".

Jemenda l-
Iskeda I li tinsab 
mal-Ordni 
prinċipali.

3. Minnufih wara l-Klassi 19 tal-Iskeda I li tinsab mal-Ordni
prinċipali għanda tiżdied il-Klassi ġdida li ġejja:

"Klassi 20

Żvilupp li għandu x’jaqsam ma’ sptarijiet

1. L-Iżvilupp li ġej huwa permess taħt din il-Klassi,
mingħajr il-ħtieġa ta’ notifika kif stabbilit fl-artikolu 5(1):

Żvilupp fil-konfini tas-siti indikati fuq il-pjanti li jinsabu
fl-Iskeda IV, liema siti l-Ministru responsabbli għas-Saħħa,
jista’, minn żmien għal żmien, jiddikjara li huma sptarijiet
għall-iskop ta’ din il-Klassi, liema żvilupp ikun jikkonsisti:

(a) fit-tlugħ ta’, it-tibdil ta’ jew iż-żieda ma’, kull
bini fil-konfini tal-isptar li jkun meħtieġ biss għal skopijiet
relatati direttament ma’ servizz tas-saħħa pprovdut mill-
isptar, liema żvilupp ikun ser isir minn operatur tal-isptar
jew minn xi aġent tiegħu; jew

(b) fil-bdil fl-użu ta’ bini fil-konfini tal-isptar
għal skop relatat ma’ servizz tas-saħħa jew xi servizz
anċillari ieħor pprovdut mill-isptar, liema żvilupp ikun ser
isir minn operator tal-isptar jew minn xi aġent tiegħu;

Kemm il-darba:

(a) f’każ li l-iżvilupp ikun ser isir f’żona
mħarsa jew fi proprjetà skedata, għandu jkun
hemm l-awtorizazzjoni minn qabel tas-
Sovrintendenza tal-Wirt Kulturali;

(b) fejn ikun meħtieġ, l-operat tal-iżvilupp
permess għandu jkun soġġett għal permess
ambjentali skont it-Taqsima V tal-Att.

2. L-ebda żvilupp m’għandu jitqies bħala żvilupp
permissibbli taħt din il-klassi ħlief jekk is-sit illi fuqu jiġi
propost l-iżvilupp relattiv ikun sit li ġie ddikjarat bħala Sptar
għall-iskopijiet ta’ din il-klassi mill-Ministru responsabbli għas-
Saħħa.".

Iżid Skeda 
ġdida mal-Ordni 
prinċipali.

4. Minnufih wara l-Iskeda III li tinsab mal-Ordni prinċipali
għanda tiżdied l-Iskeda ġdida li ġejja:

"Skeda IV

